
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА НЕГОВО ДОНЕСУВАЊЕ

Во текот на 2007 година еден од клучните приоритети на Владата на Република Македонија и на Министерството за правда беше реформата на казнено - правниот систем. Со цел реализацијата на планираните активности во оваа област беше изготвена Стратегијата за реформа на казнено право, усвоена од Владата на Република Македонија.
Наведениот базичен документ опфати два сегмента, и тоа реформа на казненото материјално и реформа на казненото процесно право. 
Вториот сегмент на реформата на казненото право кој се однесува на реформа на казненото процесно право, е заокружен со донесувањето на новиот Закон за кривична постапка во ноември 2010 година (vacatio legis од 2 година). Во Законот се предвидуваат измени во структурата на претходната и судската постапка и во надлежностите и организацијата на главните учесници во постапката. Исто така, предвидена е и нова поактивна улога на јавните обвинители во претходната постапка. Основни одредници на реформата се: проширување на примената на начелото на опортунитет на кривичното гонење; афирмирање на вонсудско спогодување и поедноставени постапки; напуштање на судскиот патернализам со префрлување на товарот на докажување врз странките; обезбедување активна и раководна улога на јавното обвинителство во претходната постапка, со ефикасна контрола врз полицијата; укинување на судската истрага и преземање на водењето на претходната постапка од јавното обвинителство; воведување систем на преклузии за одделни процесни дејствија и мерки против злоупотребата на процесните овластувања на странките; строги рокови за донесување и писмена изработка на пресудата; рационализација на системот на правни лекови; имплементација на документите на Европската Унија и на Советот на Европа за казнената постапка; креирање ефикасно јавно обвинителство и востановување нова операционална и менаџерска структура како и раководење и соработка со полицијата и другите органи што го применуваат законот. 
За спроведување на Законот за кривичната постапка, донесен е Акционен план кој е поделен на три нивоа: усогласување на останатите закони со Законот за кривичната постапка, обука на субјектите кои ќе го применуваат законот и јакнење на капацитетите на институциите.

Во однос на првиот сегмент од Акциониот план кој се однесува на законската рамка, потребно е и изменување и дополнување на Законот за јавното обвинителство. Имено, новините во Законот за кривична постапка имплицира потреба од промени во делот на надлежностите на јавното обвинителство.
Воедно, со предлогот се врши доуредување на одредени прашања чии слабости беа согледани во досегашната примена на законот.
II. ЦЕЛИ, НАЧЕЛА И ОСНОВНИ ПРИНЦИПИ

Законот за изменување и дополнување на Законот за јавното обвинителство се заснова врз истите начела на кои се заснова Законот за јавното обвинителство. 



III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

ПРЕДЛОГ НА 

ЗАКОН ЗА ИЗМЕНУВАЊЕ И ДОПОЛНУВАЊЕ НА  

ЗАКОНОТ ЗА ЈАВНОТО ОБВИНИТЕЛСТВО 
Член 1

Во Законот за јавното обвинителство ("Службен весник на Република Македонија" бр.  150/07 и 111/08), во членот 6 став (1)  по зборовите  “согласно со “ се додава зборот “овој“. 

Член 2
Членот 10 се менува и гласи:
 „Јавното обвинителство во извршувањето на функцијата соодветно ги применува одредбите од Законот за употреба на јазик што го зборуваат најмалку 20% од граѓаните во Република Македонија  и во единиците на локалната самоуправа, како и одредбите за употреба на јазикот од Законот за кривичната постапка.“

Член 3
По членот 15 се додава нов член 15 - а  кој гласи:
„(1) За потребите на кривичната постапка, за подрачјето на едно или повеќе јавни обвинителства се формираат истражни центри на јавното обвинителство. 

(2) Истражните центри од ставот (1) на овој член може да се формираат за основните јавни обвинителства со проширена надлежност и за Основното јавно обвинителство за гонење на организиран криминал и корупција.

(3)  Истражните центри се формираат со одлука на јавниот обвинител на Република Македонија. 
(4) Работите во истражниот центар ги вршат припадниците на правосудната полиција согласно Законот за кривичната постапка и лицата вработени во јавното обвинителство согласно овој закон.

(5) Припадниците на правосудната полиција во истражните центри се избираат по  пат на објавен внатрешен оглас за време од четири години, при што се запазува соодветната и правичната застапеност на заедниците.

(6) Постапката по огласот од ставот (5) на овој член се спроведува во Јавното обвинителство на Република Македонија. 
(7)Постапката за избор на припадниците на правосудната полиција во истражните центри се утврдува со правилник донесен од страна на јавниот обвинител на Република Македонија.  

(8). Правата од работен однос на припадниците на правосудната полиција во истражните центри се остваруваат во државните органи од каде што доаѓаат.

 (9) За времето додека работниците се избрани да работат во истражниот центар не може да бидат распоредени на друго работно место во државните органи од каде што доаѓаат или да бидат отстранети да работат од предметниот случај без изрично одобрение на јавниот обвинител.“

Член  4

Во член 18 ставот (3) се менува и гласи:

„(3) Ако на јавниот обинител на јавното обинителство му е истечен мандатот или му престанала функцијата, Советот на јавните обвинители на Република Македонија со одлука определува јавен обвинител од редот на јавните обвинители  кој ќе ја врши должноста до изборот на јавен обвинител на тоа јавно обвинителство, но не повеќе од шест месеци. “

Во ставот (4) по зборовите „Советот на јавните обвинители на Република Македонија“ се додаваат зборовите „со одлука“, точката на крајот од реченицата се заменува со запирка и се додаваат зборовите „ но не подолго од шест месеци.“

Член 5

Членот 19 се менува и гласи:  

„Поради вонредно зголемен обем на  работа  или  поради  намалување  на  заостанати  предмети,  по образложен предлог на јавниот обвинител на Република Македонија, Советот на јавни обвинители на Република Македонија  може времено да упати јавен обвинител со негова согласност во друго јавно обвинителство најмногу до шест месеца“.   

Член 6

Во член 20 ставовите  (3), (4) и (5) се менуваат и гласат:

„(3) Вишиот јавен обвинител за својата работа одговара пред Јавниот обвинител на Република  Македонија  и  Советот  на  јавни  обвинители  на  Република  Македонија,  а јавните  обвинители  во  вишото  јавно  обвинителство  за  својата  работа   одговараат  пред вишиот јавен обвинител, Јавниот обвинител на Република Македонија и Советот на јавни обвинители на Република Македонија. 

(4) Основниот јавен обвинител за гонење на организиран криминал и корупција за својата работа одговара пред вишиот јавен обвинител од Скопје, јавниот обвинител на Република Македонија и Советот на јавните обвинители на Република Македонија, а јавните обвинители во Основното јавно обвинителство за гонење на организиран криминал и корупција за својата работа одговараат пред Основниот јавен обвинител за гонење на организиран криминал и корупција, вишиот јавен обвинител во Скопје, јавниот обвинител на Република Македонија и Советот на јавните обвинители на Република Македонија.

 (5) Основниот јавен обвинител за својата работа одговара пред вишиот јавен обвинител, јавниот обвинител на Република Македонија и Советот на јавни обвинители на Република Македонија, а јавните обвинители во основното јавно обвинителство за својата работа одговараат пред основниот јавен обвинител, вишиот јавен обвинител, јавниот обвинител на Република Македонија и Советот на јавни обвинители на Република Македонија“
Член 7

Во член 21 ставот (1) зборовите „и постапувањето по конкретни предмети“ се бришат.
Ставовите (3) се брише.

Ставот (4) кој станува став (3) се менува и гласи:

„(2)  Начинот  на  вршење  на  надзорот  од  ставот  (1)  на  овој  член  се утврдува со правилник кој го донесува јавниот обвинител на Република Македонија по претходона согласност на Советот на јавни обвинители на Република Македонија.“

Член 8

Во член 22 ставот (1) се менува и гласи:

„(1) Јавниот обвинител на Република Македонија  по претходна согласност на Советот на јавни обвинители на Република Македонија  донесува правилник за утврдување на начинот за оцена на работата на јавните обвинители.

Ставот (3) се брише, а ставот (4) станува став (3).“
Член 9
Во член 26 ставот (3) се менува и гласи: 
„(3) Дејствијата од ставовите (1) и (2) на овој член може да се преземат само во случај кога постои сомневање дека јавниот  обвинител  непрофесионално  и  нестручно  постапува,  не  ги  презема потребните дејствија за покренување и водење на кривична постапка.”

Член 10
Во член 28 ставот (1) се менува и гласи: 
„(1) Прописите за внатрешно работење на јавните обвинители и висината на надоместокот за дежурства ги донесува јавниот обвинител на Република Македонија “. 
Ставовите (2), (3), (4) и (5) се бришат.

Член 11

Членот 30 се менува и гласи:  

„(1) Во остварувањeто на функцијата на гонење на сторителите на кривични дела и прекршоци, јавниот обвинител: 

- ја раководи предистражната постапка и ги има на располагање службените лица од правосудната полиција,

- дава предлог до судија на претходна постапка за примена на посебни истражни мерки од точка 1 до точка 5 од член 252 од Законот за кривична постапка, 

- издава наредба за примена на посебни истражни мерки од точка 6 до 12 од член 252 од Законот за кривичната постапка,

- донесува наредба и спроведува истражна постапка,
- дава наредба за спроведување на вештачење,
- одлучува за одлагање на кривично гонење под услови и начин определени со закон,

- предлага издавање на казнен налог под услови определени со закон,

- преговара и се спогодува со обвинетиот за признавање на вина на начин  и услови определени со закон,

- поднесува и застапува обвиненија пред судовите,

- поднесува жалби против неправосилни судски одлуки и вонредни правни лекови против правосилни судски одлуки,

- одлучува по жалби на оштетениот под услови утврдени со закон, 

-   врши  и  други  дејствија  определени  со  закон  за  ефикасно функционирање на кривичноправниот систем и спречување на криминалот.

(2) Јавниот обвинител поведува посебни постапки и учествува во нив кога тоа е пропишано со закон. “
Член 12

Членовите 32, 33, 34 и 38 се бришат.

Член13
Членот 39 се менува и гласи: 
„(1) Јавниот обвинител кој е надлежен да постапува по кривичната пријава должен е најдоцна во рок од три месеци да донесе мериторна одлука по истата.

(2) Рокот од став (1) од овој член може да биде продолжен од страна на повисокиот јавен обвинител, но не повеќе од шест месеци од приемот на кривичната пријава.“
Член 14

Во член 44 став (1) алинејата 4 се менува и гласи:

- дипломиран правник на правни студии или дипломиран правник со стекнати 300 според Европскиот кредит-трансфер систем (ЕКТС), или нострифицирана диплома за завршено четиригодишно високо образование од правни студии или стекнати 300 кредити според според Европскиот кредит-трансфер систем (ЕКТС ). 
Член 15 

Во член 65 во ставот (1) се додава нова алинеа која гласи:

„ - ако се исполнети условите за старосна пензија.“

Член 16

Пред членот 68 се додава нов наслов кој гласи „Одговорност на јавниот обвинител“.

Во ставот (2) зборовите „30 дена„ се заменуваат со зборовите „3 месеци“.

Член 17

Во член 71 ставот (1) се додава нова алинеа која гласи:

„ - две години по ред добивање на оцена незадоволителна“.

Член 18

Во член  72 ставот (1)  се менува и гласи:

„(1) Постапка за утврдување на дисциплинска повреда и на нестручно и несовесно вршење на функцијата на јавниот обвинител може да покрене:

· основниот јавен обвинител, вишиот јавен обвинител, јавниот обвинител на Република Македонија и член на Советот на јавните обвинители на Република Македонија.

(2) Постапката за утврдување на дисциплинска повреда ја спроведува комисија во состав од три члена формирана од страна на Советот на јавните обвинители на Република Македонија.
(3) Дисциплинската комисија по добивање на барањето, прибира податоци и поднесува извештај со предлог до Советот на јавните обвинители на Република Македонија, Советот на јавните обвинители на Република Македонија  може:

- да ја запре постапката,

- да изрече дисциплинка мерка соодветна на сторената повреда, или
- да го разреши јавниот обвинителот поради сторена тешка дисциплинска повреда.

(4) Постапката за утврдување на нестручно и несовесно вршење на функцијата на јавен обвинител ја спроведува комисија во состав од три члена формирана од страна на Советот на јавните обвинители на Република Македонија.

(5) Комисијата по добивање на барањето, прибира податоци и поднесува извештај со конкретен предлог до Советот на јавните обвинители на Република Македонија. Советот на јавните обвинители на Република Македонија  може:

- да ја запре постапката, или 
- да разреши обвинител поради нестручно и несовесно вршење на функцијата на јавен обвинител. 

(6) Одлуката за разрешување на јавен обвинител поради потешка дисциплинска повреда или поради нестручно и несовесно вршење на функцијата на јавен обвинител, Советот ја донесува на ист начин и постапка како за избор на јавен обвинител.

(7). Против одлуката на Советот на јавните обвинители на Република Македонија, јавниот обвинител против кого се води постапка има право на жалба до Советот за одлучување по жалби на Советот на јавните обвинители на Република Македонија, против решенијата за разрешување или изречена дисциплинска мерка, формирана во Јавното обвинителство на Република Македонија

(8). Советот за одлучување по жалби е составен од девет члена од кои: тројца члена се јавните обвинители во Јавното обвинителство на Република Македонија, а по еден член се виши јавни обвинители од вишите јавни обвинителства, двајца се членови од матичното обвинителство од кои е обвинителот против кого се води постапката. „
Член 19

Во членот 73 по зборовите „јавен обвинител“ се додаваат зборовите „поради потешка дисциплинска повреда, нестручно вршење на функцијата јавен обвинител и несовесно вршење на функцијата јавен обвинител“.

Алинеата 4 се брише.

Член 20

Член 74 се брише. 
Член 21

Насловот на Главата 7 и членот 76 се менуваат и гласат:

 „ 7. ЈАВНООБВИНИТЕЛСКА СЛУЖБА

Член 76

Јавнообвинителската служба ја сочинуваат јавнообвинителските службеници вработени во јавните обвинителства.“

Членот 22

Членот 77 се менува и гласи: 
„Статусот, правата, должностите и одговорностите на јавнообвинителската служба, системот на плати и надоместоци на плати се уредуваат со закон.“

Член 23

Членот 78 се менува и гласи:

„ Јавнообвинителската служба работите утврдени со закон ги извршува согласно со начелата на законитост, професионалност, одговорност, ефикасност, еконимичност и транспарентност. “

Член 24

Членовите  79, 80, 81, 82, 83, 84, 85, 86 и 87 се бришат. 

Член 25

Во член 88 став (1) точката на крајот од реченицата се заменува со запирка и се додаваат зборовите „и од сопствени извори.“

Член 26

(1) Овој закон влегува во сила осмиот ден од денот на објавувањето во "Службен весник на Република Македонија".

(2) Членовите 3, 11, 13 и 14 ќе започнат да се применуваат по истекот на четири години од денот на влегувањето во сила на Законот за кривичната постапка („Службен весник на Република Македонија“ бр.150/10), освен за кривичните дела од областа на организираниот криминал и корупцијата, кои ќе започнат да се применуваат од 26. 11 2012 година.
(3) Членот 25, 26, 27 и 28 ќе започнат да се применуваат со започнувањето на примената на Законот за јавнообвинителската служба.

ОБРАЗЛОЖЕНИЕ

НА ПРЕДЛОГОТ НА ЗАКОН ЗА ИЗМЕНУВАЊЕ НА ЗАКОНОТ ЗА СУДОВИТЕ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Предлогот на Законот за изменување и дополнување на Законот за јавното обвинителство  содржи 26 члена. 

Со членот 1 од предлогот се прецизира членот 6 од законот.

Со членот 2 од предлогот се менува членот 10 од законот и се усогласува со членот 8 од Законот за кривичната постапка, кој се однесува на употребата на јазиците во постапката.

Членот 15 – а се додава со членот 3 од предлогот. Имено, со овој член се уредува прашањето за формирањето на истражните центри и припадниците на правосудната полиција. Согласно предлогот, истражните центри се формираат за подрачјето на едно или повеќе јавни обвинителства за потребите на кривичната постапка, и тоа за основните јавни обвинителства со проширена надлежност и за Основното јавно обвинителство за гонење на организиран криминал и корупција, со одлука на јавниот обвинител на Република Македонија. Работите во истражниот центар ги вршат припадниците на правосудната полиција и лицата вработени во јавното обивнителство. Припадниците на правосудната полиција во истражните центри се избираат на објавен внатрешен оглас за време од четири години, при што се запазува соодеветна и правична застапеност на заедниците. Постапката се спроведува во Јавното бовинителство на Република Македонија, согласно постапката утврдена со правилник кој го донесува Јавниот обвинител на Република Македонија. Правата од работен однос припадниците на правосудната полиција во истражните центри се остварува во државните органи од каде што доаѓаат. Воедно, со новиот член се предвидува дека за времето додека работниците се избрани да работат во истражниот центар не може да бидат распоредени на друго работно место во државните органи од каде што доаѓаат или да бидат отстранети да работат од предметниот случај без изрично одобрение на јавниот обвинител. 
Со членот 4 од предлогот се менува ставот 3 од член 18 од законот. Имено, со новиот став се предвидува дека ако на јавниот обвинител на јавното обвинителство му е истечен мандатот или му престанала функцијата, Советот на јавните обвинители со одлука определува јавен обвинитела од редот на јавните обвинители кој ќе ја врши  должноста до изборот на јавен обвинител на тоа јавно обвинителство, но не повеќе од шест месеци.
Членот 5 од предлогот предвидува нов член 19, кој го уредва прашањето на времено упатување на јавен обвинител во друго јавно обвинителство поради зголемен обем на работа или поради намалување на заостанати предмети. 

Со членот 6 од предлогот се менува членот 20 од законот, а кој се однесува на прашањето за одговорноста. Имено , согласно новиот предлог се менуваат ставовите (4), (5) и (6) од законот. Ставот (3) предвидува одговорност на јавните обвинители во вишото јавно обвинителство пред вишиот јавен обвинител, јавниот обвинител на Република Македонија и Советот на јавните обвинители. Ставот (4) од предлогот предвидува одговорност на Основниот јавен обвинител за гонење на организиран криминал и корупција пред вишиот јавен обвинител од Скопје, јавниот обвинител на Република Македонија  и Советот на јавните обвинители на Република Македонија, а јавните обвинители во Основното јавно обвинителство за гонење на организиран криминал и корупција за својата работа одговараат пред Основниот јавен обвинител за гонење на организиран криминал и корупција, вишиот јавен обвинител во Скопје, јавниот обвинител на Република Македонија и Советот на јавните обвинители на Република Македонија. Ставот (5) од предлогот предвидува одговорност на јавните овинители во основното јавно обвинителство  пред основниот јавен обвинител, вишиот јавен обвинител, јавниот обвинител на Република Македонија  и Советот на јавните обвинители на Република Македонија.
Со членот 7 од предлогот се менува членот 21 од законот. Имено, ставот (1) од законот кој се однесува на надзорот на повисокото јавно обвинителство на пониските јавни обвинителства, се менува во смисла на тоа што се бришат зборовите „и постапувањето по конкретни предмети“. Ставот (3) се брише. Ставот (4) кој станува став (3) предвидува дека начинот на вршење на надзорот се уредува со правилник кој го донесува јавниот обвинител на Република Македонија по претходна согласност на Советот на јавните обвинители на Република Македонија.
Ставот (1) од членот 22 од законот се менува со членот 8 од предлогот. Имено, со предлогот се предвидува јавниот обвинител на Република Македонија  по претходна согласност на Советот на јавните обвинители на Република Македонија да донесе правилник за утврдување на начинот за оцена на работата на јавните обвинители. Ставот (3) се брише, а ставот (4) станува став (3).

Ставот (3) од членот 26 се менува со членот 9 од предлогот. Имено, со предлогот се предвидува дека дејствијата од ставовите (1) и (2), а кои се однесуваат на преземање на кривичното гонење, може да се преземат само во случај кога постои сомневање дека јавниот обвинител непрофесионално и нестручно постапува, не ги презема потребните дејствија за покренување и водење на кривичната постапка. 
Членот 10 од предлогот предвидува измени на член 28 ставот (1) од законот. Имено, покрај досегашната одредба која предвидува дека прописите за внатрешно работење на јавните обвинители ги донесува јавниот обвинител на Република Македонија, со предлог одредбата истата се дополнува и со пропис за висината на надоместокот за дежурствата. Имено, до сега ова прашање не беше законски уредено поради што на јавните обвинители не им се исплаќаше надоместок за остварените дежурства. Воедно, покрај ставот (1) со предлогот се бришат ставовите (2), (3), (4) и (5) од законот. 

Со членот 11 од предлогот се уредува материјата на надлежноста на јавниот обвинител. Ова е еден од членовите со кои се врши усогласување на Законот за јавното обвинителство со новиот Закон за кривичната постапка. 

Членовите 32, 33, 34 и 38 од законот се бришат со членот 12 од предлогот. Имено, прашањата уредени со овие членови од законот прецизно се уредени со Законот за кривичната постапка, а воедно се прецизирани и со предлог одредбата од член 11 а кој се однесува на надлежноста на јавниот обинител 
Со членот 13 од предлогот се менува членот 39. Имено, со предлогот се предвидува јавниот обвинител кој е надлежен да постапува по кривичната пријава должен е најдоцна во рок од три месеци да донесе мериторна одлука по истата. Рокот може да биде продолжен од страна на повисокиот јавен обвинител, но не повеќе од шест месеци од приемот на кривичната пријава. 

Со членот 14 се менува членот 44 став (1) алинеа 4, во насока на усогласување со Европскиот кредит – трансфер систем, како еден од условите за избор на јавен обвинител.  
Со членот 15 се менува членот 65, со кој се предвидува дека покрај постојните услови наведени во законот, на јавниот обвинител на Република Македонија  му престанува функцијата и доколку се исполнети условите за старосна пензија.

Со членот 16 од предлогот се додава наслов на постојниот член од законот „Одговорност на јавниот обвинител“ и се менува ставот (2). Имено, со предлогот рокот од 30 дена за поднесување на предлогот за поведување на постапка за утврдување на одговорност на јавниот обвинител се зголемува на три  месеци. 
Членот 71 се менува со членот 17 од предлогот. Во ставот (1) покрај постојните алинеи со кои се дефинира што се подразбира под нестручно вршење на функцијата јавен обвинител се додава нова алинеа со која се предвидува дека под нестручно се подразбира и доколку јавниот обвинител две години по ред добие оцена незадоволителна. 


Со членот 72 од предлогот се менува и преуредува постапката за утврдување на дисциплинска повреда и на нестручно и несовесно вршење на функцијата на јавниот обвинител. Ставот (1)  пропишува кој може да поведе постапка, и тоа основниот јавен обвинител, вишиот јавен обвинител, јавниот обвинител на Република Македонија и член на Советот на јавните обвинители на Република Македонија. Постапката ја спроведува комисија составена од три члена формирана од страна на Советот на јавните обвинители на Република Македонија. Комисијата по добивањето на барањето, прибира податоци и поднесува извештај со предлог до Советот на јавните обвинители на Република Македонија, кој може да ја запре постапката, да изрече дисциплинска мерка соодветна на сторената повреда или да го разреши јавниот обвинител. Постапката за утврдување на нестручно и несовесно вршење на функцијата на јавен обвинител ја спроведува комисија во состав од три члена формирана од страна на Советот на јавните обвинители на Република Македонија. Комисијата по добивање на барањето, прибира податоци и поднесува извештај со конкретен предлог до Советот на јавните обвинители на Република Македонија, кој може да ја запре постапката, или да разреши обвинител поради нестручно и несовесно вршење на функцијата на јавен обвинител. Одлуката за разрешување на јавен обвинител поради потешка дисциплинска повреда или поради нестручно и несовесно вршење на функцијата на јавен обвинител, Советот ја донесува на ист начин и постапка како за избор на јавен обвинител. Против одлуката на Советот на јавните обвинители на Република Македонија, јавниот обвинител против кого се води постапка има право на жалба до Советот за одлучување по жалби на Советот на јавните обвинители на Република Македонија, против решенијата за разрешување или изречена дисциплинска мерка, формиран во Јавното обвинителство на Република Македонија. Советот за одлучување по жалби е составен од 9 члена од кои тројца члена се јавните обвинители во Јавното обвинителство на Република Македонија, а по еден член се виши јавни обвинители од вишите јавни обвинителства, двајца се членови од матичното обвинителство од кои е обвинителот против кого се води постапката. 

Членот 19 од предлогот ја прецизира одредбата од членот 73 од законот.

Членот 74 од законот се брише, поради тоа што прашањето за постапката за утврдување на одговорност на јавните обвинители за сторена дисциплинска повреда или нестручно и несовесно работење е преуредена со член 18 од предлогот. 


Членовите 21, 22, 23 и 24 од предлогот ја уредуваат материјата за јавнообвинителската служба. Имено, согласно Програмата за работа на Министерството за правда за 2012 година како еден од законите чие изготвување е предвидено за тековната година е и Законот за јавнообвинителската служба. Имено, со овој закон се уредуваат прашањата за статусот, правата, должностите и одговорностите на јавнообвнителската служба , системот на плати и надоместоци на плати. Поради тоа, членовите кои се однесуваат на јавнообвинителската стручна служба се бришат од законот, а остануваат само членовите 77 и 78 од законот кои содржат општи одредби за јавнообвинителската служба. 

Членот 25 од предлогот го менува членот 88 од законот, а кој се однесува на средствата за работа на јавните обвинителства. Имено, со членот се менува ставот (1) со тоа што покрај постојниот извор на средства за финансирање на јавните обвинителства, односно Буџетот на Република Македонија преку буџетски корисник – Јавно обвинителство на Република Македонија, јавните обинителства се финансираат и од сопствени извори. 
Со членот 26 од предлогот се пропишува влегувањето во сила и започнувањето со примена на законот. Имено, пропишано е дека членовите 3, 11, 13 и 14 ќе започнат да се применуваат по истекот на четири гопдини од влегувањето во сил ана Законот за кривичната постапка ( "Службен весник на Република Македонија" бр.150/10), освен за кривичните дела од областа на организираниот криминал и корупција, кои ќе започнат да се применуваат од 26.11.2012 година. Воедно, се предвидува дека членовите 25, 26, 27 и 28 од предлогот ќе започнат да се применуваат со започнувањето на примената за Законот за јавнообвинителска служба. 
II.  МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во Законот за изменување и дополнување на  Законот за јавното обвинителство се во согласност со одредбите од новиот Закон за кривичната постапка.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИОТ ЗАКОН

Предложените измени и дополнувања нема да предизвикаат дополнителни последици.

ОДРЕДБИ ОД ЗАКОНОТ ЗА ЈАВНОТО ОБВИНИТЕЛСТВО КОИ СЕ МЕНУВААТ

("Службен весник на Република Македонија" бр.  150/07 и 111/08)
Член 6

(1)  Јавното  обвинителство  се  организира  според  принципите  на  хиерархија  и субординација, согласно со закон. 

(2)  Почитувањето  на  принципите од ставот  (1) на овој член не смее да ја загрози самостојноста и одговорноста на секој јавен обвинител во вршењето на функцијата. 

Член 10

Јавниот обвинител во извршувањето на функцијата соодветно ги применува одредбите од Законот за кривичната постапка, што се однесуваат на употребата на јазиците. 
Член 18

(1) Јавниот обвинител на Република Македонија, вишиот јавен обвинител, основниот јавен  обвинител  за  гонење  на  организиран  криминал  и  корупција  и  основниот  јавен обвинител ги претставуваат јавните обвинителства, раководат со нивната работа, ги вршат правата и обврските определени со закон и донесуваат годишен распоред за работа на почетокот  на  секоја  календарска  година.  Советот  на  јавни  обвинители  на  Република Македонија дава согласност на годишниот распоред за работа. 

(2) Јавниот обвинител на Република Македонија, вишиот јавен обвинител, основниот јавен  обвинител  за  гонење  на  организиран  криминал  и  корупција  и  основниот  јавен обвинител ги заменува јавен обвинител што тие ќе го определат со годишниот распоред за работа. 

(3) Ако во основно јавно обвинителство нема основен јавен обвинител или тој не може да ја врши должноста, а нема друг јавен обвинител во тоа јавно обвинителство, Советот на јавни  обвинители  на  Република  Македонија  може  да  овласти  и  упати     друг  јавен обвинител да ја врши должноста на основен јавен обвинител за време до шест месеца. 

(4) Ако на јавниот обвинител на Република Македонија му престане функцијата или е разрешен од функција, Советот на јавни обвинители на Република Македонија од редот на јавните обвинители во Јавното обвинителство на Република Македонија определува јавен обвинител што ќе ја врши функцијата  до именувањето на јавен обвинител на Република Македонија. 

Член 19

(1)  Ако  врз  основа  на  определени  околности  би  се  загрозило  или  оневозможило извршувањето на функцијата јавен обвинител, а особено поради вонредно зголемен обем на  работа  или  поради  намалување  на  заостанати  предмети,  јавниот  обвинител  на Република Македонија може да покрене постапка пред Советот на јавни обвинители на Република Македонија да објави оглас за избор на јавен обвинител за времено упатување во друго јавно обвинителство најмногу до шест месеца, согласно со   закон. 

(2)  Постапката за избор од ставот  (1) на овој член ја спроведува Советот на јавни обвинители на Република Македонија. 

(3) Ако на огласот од ставот (1) на овој член не се пријави ниту еден кандидат, Советот на  јавни  обвинители  на  Република  Македонија  на  предлог  на  јавниот  обвинител  на Република  Македонија  може  времено  да  упати  јавен  обвинител  во  друго  јавно обвинителство со негова согласност најмногу до шест месеца. 

(4)  Советот  на  јавни  обвинители  на  Република  Македонија  по  предлог  на  јавниот обвинител на Република Македонија може, врз основа на условите од   ставот (1) на овој член временото упатување да го продолжи уште за шест месеца. 

Член 20

(1) Јавниот обвинител на Република Македонија е одговорен за општите состојби во врска со организирањето и извршувањето на функциите на јавното обвинителство и за својата  работа  и  за  работата  на  јавното  обвинителство  одговара  пред  Собранието  на Република Македонија. 

(2) Јавните обвинители во Јавното обвинителство на Република Македонија за својата работа   одговараат пред јавниот обвинител на Република Македонија и Советот на јавни обвинители на Република Македонија. 

(3) Вишиот јавен обвинител за својата работа одговара пред Јавниот обвинител на Република  Македонија  и  Советот  на  јавни  обвинители  на  Република  Македонија,  а јавните  обвинители  во  вишо  јавно  обвинителство  за  својата  работа    одговараат  пред вишиот јавен обвинител и Советот на јавни обвинители на Република Македонија. 

(4)  Основниот  јавен  обвинител  за  гонење  на  организиран  криминал  и  корупција  за својата работа одговара пред јавниот обвинител на Република Македонија и Советот на јавни  обвинители  на  Република  Македонија,  а  јавните  обвинители  во  основното  јавно обвинителство  за  гонење  на  организиран  криминал  и  корупција  за  својата  работа одговараат  пред  основниот  јавен  обвинител     за  гонење  на  организиран  криминал  и корупција и Советот на јавни обвинители на Република Македонија. 

(5) Основниот јавен обвинител за својата работа одговара пред вишиот јавен обвинител, јавниот обвинител на Република Македонија и Советот на јавни обвинители на Република Македонија, а јавните обвинители во основно јавно обвинителство за својата работа  одговараат пред основниот јавен обвинител и Советот на јавни обвинители на Република Македонија. 

(6) Одговорноста на јавен обвинител пред Советот на јавни обвинители на Република Македонија од ставоовите (2) до (5) на овој член се однесува на нестручно и несовесно вршење на функцијата и сторена дисциплинска повреда. 
Член 21

(1) Повисокото јавно обвинителство врши надзор над работата и постапувањето по конкретни предмети на пониските јавни обвинителства. 

(2) Надзор над работата и постапувањето по конкретни предмети на Основното јавно обвинителство   за   гонење   на   организиран   криминал   и   корупција   врши   Јавното обвинителство на Република Македонија. 

(3) Надзорот над работата и постапувањето по конкретни предмети се врши со цел за утврдување на: 

- недоволна професионалност и стручност, 

- непознавање на законите, ратификуваните меѓународни договори и други прописи, 

-  погрешна  примена  на  законите,  ратификуваните  меѓународни  договори  и  други прописи, 

- грубо повредување на нормите на Кодексот на јавните обвинители, 

- незаконско, ненавремено или немарно вршење на функцијата јавен обвинител, - пристрасен однос во постапувањето по предметите, 

- потешка повреда на правата на странките и на другите учесници во постапката и - повреда на начелото на недискриминација по кој било основ. 

(4)  Начинот  на  вршење  на  надзорот  од  ставот  (1)  на  овој  член    со  Правилник  го пропишува Советот на јавни обвинители на Република Македонија. 

Член 22

(1)  Советот на  јавни  обвинители  на  Република  Македонија  донесува  Правилник  за утврдување на начинот за оцена на работата на јавните обвинители. 

(2) Оцената од ставот (1) на овој член ја врши непосредно повисокиот јавен обвинител за секој јавен обвинител поединечно, во период од секои две години. 

(3)  Оцена  на  работата  на  основниот  јавен  обвинител  за  гонење  на  организиран криминал и корупција ја врши јавниот обвинител на Република Македонија. 

(4) Оцената од ставот (1) се доставува до Советот на јавните обвинители на Република Македонија. 

Член 26

(1) Јавниот обвинител на Република Македонија согласно со закон може да го преземе кривичното  гонење  и  вршењето  на  одделни  работи  за  кои  е  надлежен    виш  јавен обвинител, основен јавен обвинител за гонење на организиран криминал и корупција   или основен јавен обвинител или да ги овласти да водат постапка по одделни предмети или да вршат определени работи од надлежност на друг виш јавен обвинител, основен јавен обвинител за гонење на организиран криминал и корупција или основен јавен обвинител. 

(2)  Виш јавен обвинител согласно закон може да го преземе кривичното гонење и вршењето  на  одделни  работи  за  кои  е  надлежен  јавен  обвинител  во  основно  јавно обвинителство од поддрачјето на тоа вишо јавно обвинителство или да овласти јавен обвинител во основно јавно   обвинителство   од   подрачјето   на   тоа   вишо   јавно обвинителство да води постапка по одделни предмети или да врши определени работи од надлежност на друг основен јавен обвинител. 

(3) Дејствијата од ставовите (1) и (2) на овој член може да се преземат само во случај кога  јавниот  обвинител  непрофесионално  и  нестручно  постапува,  не  ги  презема потребните дејствија за покренување и водење на кривична постапка, поради незаконско, ненавремено или немарно вршење на функцијата јавен обвинител, како и поради закани по животот и здравјето на јавниот обвинител и неговото семејство. 

Член 28

(1) Прописите за внатрешно работење на јавните обвинителства ги донесува јавниот обвинител на Република Македонија. 

(2)  Надзорот  на  управното  работење  над  јавно  обвинителство  го  вршат  јавниот обвинител на Република Македонија и Министерството за правда. 

(3)  При  вршењето  на  надзорот од  Министерството  за  правда, овластените  лица  од министерот  кои  го  спроведуваат  надзорот  не  смеат  да  навлегуваат  во  законитоста  и стручноста на работата на јавните обвинители во конкретни предмети. 

(4) При вршењето на надзорот задолжително присуствува јавниот обвинител на јавното обвинителство каде што се спроведува надзорот. 

(5) Министерот за правда го пропишува начинот на вршење на надзорот од ставот (2) на овој член. 

(6) Министерството за правда се грижи за обезбедување на општите услови за вршење на функцијата на јавното обвинителство; подготвува закони и други прописи од областа на организацијата и работењето на јавното обвинителство; обезбедува просторни и други услови  за  работа;  прибира  статистички  и  други  податоци  за  работата  на  јавното обвинителство;  врши  надзор  над  ажурното  работење  на  јавното  обвинителство  и  ги испитува претставките и поплаките на граѓаните што се однесуваат на работата на јавните обвинители, како и задачите и работите определени со закон. 

Член 30

(1) Во остварувањето на функцијата на гонење на сторителите на кривични дела и прекршоци, јавниот обвинител: 

- ги има овластувањата што ги имаат Министерството за внатрешни работи и другите државни органи   за откривање на кривични дела и нивните сторители и на прибирање на докази заради кривично гонење на сторителите на кривични дела, 

-  во  предистражна  постапка  има  овластувања  да  издава  наредби  за  примена  на посебните истражни мерки, 

- ја раководи предистражната постапка и ги има на располагање овластените службени лица  во  Министерството  за  внатрешни  работи,  Финансиската  полиција  и  Царинската управа во согласност со закон, 

- може сам да го преземе секое дејствие потребно за откривање на кривичното дело и откривање и гонење на неговиот сторител за кое со закон е овластено Министерството за внатрешни работи, Финансиската полиција и Царинската управа, 

- да одлучува за преземање или продолжување на кривичното гонење за сторителите на кривични дела, 

- да поднесува и застапува обвиненија пред судовите, 

- да изјавува редовни или вонредни правни лекови против судски одлуки; - да поднесува барање за поведување прекршочна постапка и 
- да врши и други дејствија определени со закон. 

(2)  Јавниот  обвинител  врши  и  други  дејствија  определени  со  закон  за  ефикасно функционирање на кривичноправниот систем и спречување на криминалот. 

(3) Во случај на непостапување на другите државни органи од ставот (1) алинеја 1 на овој  член,  јавниот  обвинител  може  сам  да  ги  презема  дејствијата  што  ги  вршат овластените службени лица во Министерството за внатрешни работи или другите државни органи. 

Член 32

Јавниот обвинител за прашања од значење за остварувањето на функцијата на гонење, како и за прашања на откривање на кривични дела и нивните сторители ја раководи соработката и ги координира дејствијата со другите државни органи и   правни лица. 

Член 33

(1)  За  кривични  дела  за  кои  се  гони  по  службена  должност  јавниот  обвинител  ја раководи и координира работата на овластените службени лица во Министерството за внатрешни работи и во други надлежни државни органи за преземање потребни мерки за пронаоѓање на сторителот на кривичното дело, сторителот или соучесникот да не се скрие или избега, да се откријат и обезбедат трагите од кривичното дело и предметите што можат да послужат како доказ. 

(2) За кривични дела за кои е надлежно да постапува Основното јавно обвинителство за  гонење  сторители  на  кривични  дела  од  областа  на  организираниот  криминал  и корупција, Министерството за внатрешни работи и другите државни органи задолжително го известуваат јавниот обвинител за сите дејствија преземени во предистражна постапка. 

(3) Министерството за внатрешни работи, Финансиската полиција и Царинската управа се  должни  на  јавниот  обвинител  веднаш  со  самото  пријавување  да  му  ги  достават документите,  доказниот  материјал,  како  и  сите  информации  до  кои     дошле  при откривањето на сите кривични дела и нивните сторители. 

(4) Државните органи, органите на единиците на локалната самоуправа, правните и физичките лица што вршат јавни овластувања, се должни на јавниот обвинител да му достават документи, списи, предмети и известувања кои му се потребни за извршување на дејствијата  од  неговата  надлежност.  Јавниот  обвинител  при  извршувањето  на  своите надлежности има право да нареди да му се достават податоци и известувања, документи, списи,  предмети,  банкарски  сметки  и  од  други  правни  лица  и  граѓани  за  кои  може основано да смета дека располагаат со такви податоци или информации. 

(5)  Јавниот  обвинител  при  вршењето  на  своите  надлежности  може  да  изврши консултации и да прибави мислење од стручни лица од соодветна област, што му се неопходни за да може да одлучи. 

(6) Министерството за внатрешни работи и други државни органи, правни и други лица од ставовите  (2),  (3) и  (4) на овој член, се должни да ги преземат потребните мерки и средства и во најкраток можен рок, но не подолго од 30 дена, и да ги достават на јавниот обвинител бараните податоци, известувања, документи, предмети и списи. 

(7) Ако органите и лицата од ставовите (2), (3) и (4) на овој член на јавниот обвинител кој  постапува  не  му  ги  достават  податоците  и  известувањата,  документите,  списите, предметите и банкарските сметки, јавниот обвинител има право самиот да ги обезбеди и да  изврши  увид  во  нив,  а  за  нивното  недоставување  ќе  го  извести  министерот  за внатрешни работи или другите одговорни лица во други државни органи и правни лица до кои надлежниот јавен обвинител се обратил и може да покрене постапка за преземање на соодветни мерки на казнена или дисциплинска одговорност определени со закон. 

(8) Ако јавниот обвинител согласно со ставот (7) на овој член предложил преземање на соодветни мерки, министерот за внатрешни работи или другите одговорни лица во други државни органи и правни лица до кои се обратил се должни во рок од  30 дена да го известат за мерките што ги презеле. 

(9) Увидот во банкарски сметки согласно со ставовите (4) и (6) на овој член не претставува повреда на банкарска тајна. 
Член 34

(1)  Заради  остварување  на  функцијата  на  гонење  на  кривични  дела  од  областа  на организиран  криминал  и  корупција  и  за  други  кривични  дела  за  кои  е  предвидена минимална казна затвор од четири години или кога тоа го налагаат посебни околности, јавниот  обвинител  може  да  нареди  едно  или  повеќе  конкретно  определени  овластени службени лица од Министерството за внатрешни работи и други државни органи да му бидат ставени на располагање  за определен  период, како во предистражна, така и во кривичната постапка што се води по негово барање. 

(2) Функционерот кој раководи со соодветно министерство или друг државен орган е должен без одлагање да постапи по наредбата на јавниот обвинител и времено да упати овластено службено лице од ставот (1) на овој член на работа во јавното обвинителство. 

(3) Овластеното службено лице од ставот (1) на овој член, постапува по налозите и упатствата на јавниот обвинител и пред јавниот обвинител е непосредно одговорно за извршување на работите. 

(4) Овластеното службено лице од ставот (1) на овој член кое постапува по наредбата на јавниот обвинител, за својата работа одговара пред јавниот обвинител и не може да биде попречувано или повикано на одговорност во Министерството за внатрешни работи или другиот државен орган од каде е ставен на располагање за преземање дејствија во рамките на овластувањата дадени од јавниот обвинител. 

(5) Овластеното службено лице од ставот (1) на овој член не може да биде отповикано од должностите што ги врши без согласност на јавниот обвинител. 

(6) За преземените, односно непреземените дејствија на овластеното службено лице од ставот (1) на овој член, јавниот обвинител го известува неговиот непосредно претпоставен раководител. 

Член 38

Во  граѓанската  и  други  судски  постапки,  како  и  во  управната  постапка,  јавниот обвинител презема правни дејствија за кои е овластен со закон. 

Член 39

(1) За работи и задачи од својата надлежност и за преземање на дејствија за кои е овластено, јавното обвинителство прима пријави, претставки и други поднесоци и изјави од граѓани, други органи и други правни лица. 

(2) Во вршењето на работите од ставот (1) на овој член на јавното обвинителство му се доставуваат списи и други известувања потребни за преземање на дејствија од неговата надлежност. 

(3) Јавниот обвинител е должен во најкраток можен рок, а не подолго од 30 дена од денот по приемот на кривичната пријава, да преземе дејствие за кое е овластен со закон. 
Член 44

(1)  За  јавен  обвинител  може  да  биде  именувано,  односно  избрано  лице  кое  ги исполнува   следниве услови: 

- да е државјанин на Република Македонија, 
- активно да го владее македонскиот јазик, 

- да е работоспособен и да има општа здравствена способност, 

-  да  има  стекнато  универзитетска  диплома  за  дипломиран  правник  во  Република Македонија или нострифицирана диплома од странство и 

- да има положено правосуден испит во Република Македонија. 

(2) За Јавен обвинител на Република Македонија може да биде именувано лице кое покрај условите од ставот (1) на овој член ги исполнува и следниве посебни услови: 

- да има работно искуство од најмалку осум години со потврдени резултати  на правни работи по положениот правосуден испит, или редовен или вондреден универзитетски  професор  кој  предавал  повеќе  од  десет  години  правен  предмет  од правосудната практика. 

(3) За јавен обвинител во Јавното обвинителство на   Република Македонија може да биде избрано лице кое покрај условите од ставот (1) на овој член ги исполнува и следниве посебни услови: 

- да има работно искуство од најмалку осум години со потврдени резултати на правни работи по положениот правосуден испит. 

(4) За Виш јавен обвинител на вишо јавно обвинителство може да биде избрано лице кое покрај условите од ставот (1) на овој член има работно искуство од најмалку пет години стаж како јавен обвинител со потврдени резултати во работата. 

(5) За јавен обвинител во вишо јавно обвинителство може да биде избрано лице кое покрај условите од ставот (1) на овој член ги исполнува и следниве посебни услови: 

-  да има работно искуство од најмалку пет години со потврдени  резултати  на правни работи по положениот правосуден испит. 

(6) За Јавен обвинител на Основното јавно обвинителство за гонење на организиран криминал и корупција и јавен обвинител во Основното јавно обвинителство за гонење на организиран криминал и корупција може да биде избрано лице кое покрај условите од ставот (1) на овој член има и работно искуство од најмалку четири години стаж како јавен обвинител со потврдени резултати во работата. 

(7) За Основен јавен обвинител на основно јавно обвинителство може да биде избрано лице кое покрај условите од ставот (1) на овој член има работно искуство од најмалку три години стаж како јавен обвинител со потврдени резултати во работата. 

(8) За јавен обвинител во основно јавно обвинителство може да биде избрано лице кое покрај условите од ставот (1) на овој член има завршено обука во Академијата за обука на судии и јавни обвинители. 

Член 65

(1) На јавниот обвинител на Република Македонија функцијата му престанува: - по сопствено барање, 

- ако го изгуби државјанството на Република Македонија, 

- ако трајно ја загуби способноста за вршење на функцијата јавен обвинител, - ако е избран или именуван на друга јавна функција и 

- ако е осуден со правосилна судска одлука на казна затвор во траење од   најмалку шест месеца, или на пократка казна затвор или друга кривична санкција за кривично дело кое го прави недостоен за вршење на функцијата јавен обвинител. 

(2) Во случаите од ставот (1) на овој член престанокот на функцијата јавен обвинител на Република Македонија го утврдува Собранието на Република Македонија. 

Член 68

(1) Јавен обвинител се разрешува од функцијата: 

-  поради  потешка  дисциплинска  повреда  што  го  прави  недостоен  за  вршењето  на функцијата јавен обвинител пропишана со закон и 

- поради нестручно и несовесно вршење на функцијата јавен обвинител под услови утврдени со закон. 

(2) Предлогот за поведување на постапка за утврдување на одговорноста од ставот (1) на овој член се поднесува во рок од 30 дена од денот на дознавањето, но не подолго од две години од денот кога повредата е сторена. 

Член 71

(1) Под нестручно вршење на функцијата јавен обвинител се подразбира: 

- недоволна професионалност и стручност што влијае на квалитетот во работењето, 

- непознавање на законите, ратификуваните меѓународни договори и други прописи, 

-  погрешна  примена  на  законите,  ратификуваните  меѓународни  договори  и  други прописи и 

- неквалитетно изготвување на јавнообвинителски одлуки и други писмена. 

(2) Под несовесно вршење на   функцијата јавен обвинител се подразбира: 

 -  грубо  повредување  на  нормите  на  Кодексот  на  јавните  обвинители  со  што  се нарушува угледот на функцијата јавен обвинител, 

- незаконито, ненавремено или немарно вршење на функцијата јавен обвинител, - пристрасен однос во постапувањето по предметите, 

- неовластено издавање на класифицирани информации, 

- неовластено изнесување на   информации и податоци за обвинителски предмети и 

-  неоправдано  одбивање  или  непостапување  по  упатствата  издадени  согласно  со одредбите на овој закон. 

Член 72

(1) Постапката за утврдување на дисциплинска повреда и на нестручно и несовесно вршење на функцијата на јавниот обвинител ја спроведува Комисија, во состав од пет члена, формирана од јавниот обвинител на Република Македонија. 

(2) По жалба на одлуката на Комисијата од ставот (1) на овој член одлучува Советот на јавни обвинители на Република Македонија. 

(3) Против одлуката на Советот на јавни обвинители на Република Македонија, јавниот обвинител има право да поведе управен спор пред надлежниот суд. 

(4) Советот на јавните обвинители на Република Македонија донесува Правилник за уредување на постапката за утврдување на одговорност на јавниот обвинител. 

Дисциплински мерки

Член 73

За утврдена дисциплинска повреда на јавен обвинител, може да се изрече една од наведените дисциплински мерки: 

- писмена опомена, 

- јавен укор, 

-  намалување на платата во висина од  15% до  30% од месечната плата на јавниот обвинител во траење од еден до шест месеца, 

- суспензија и 

- разрешување од функцијата јавен обвинител. 

Член 74

(1)  Постапка  за  утврдување  на  одговорност  на  јавните  обвинители  за  сторена дисциплинска повреда или нестручно и несовесно работење се спроведува по предлог на јавниот обвинител на Република Македонија за сите јавни обвинители и по предлог на виш јавен обвинител за основен јавен обвинител. 

(2) Одлука за разрешување на јавен обвинител донесува Советот на јавните обвинители на Република Македонија. 
7. ЈАВНООБВИНИТЕЛСКА СТРУЧНА СЛУЖБА

Член 76

(1) Во јавните обвинителства за вршење на стручни работи се вработуваат определен број  на  дипломирани  правници  како  виши  јавнообвинителски  советници,  самостојни јавнообвинителски  советници,  јавнообвинителски  советници,  стручни  соработници  и јавнообвинителски приправници. 

(2)    Во јавните обвинителства за вршење на стручни работи поврзани со следење и откривање на криминалитетот се вработуваат определен број на стручни лица од други профили (финансии, градежништво, информатика, електротехника, машинство и слично). 

(3) Во јавните обвинителства во кои согласно со членот 15 став (2) на овој закон се формирани специјализирани одделенија за следење и откривање на криминалитетот и во основното  јавно  обвинителство  за  гонење  на  организиран  криминал  и  корупција  се вработуваат определен број на стручни лица како јавнообвинителски истражители. 
(4) Во јавните обвинителства за вршење на административни, технички и други работи се вработуваат определен број работници. 

(5) При вработувањето на лицата од ставовите  (1),  (2) и  (3) на овој член, без да се нарушат  критериумите  пропишани  со  закон,  ќе  се  обезбеди  соодветна  и  правична застапеност на граѓаните кои припаѓаат на сите заедници. 

Член 77

(1) Во Јавното обвинителство на Република Македонија се именува генерален секретар. 

(2) Генералниот секретар раководи со Стручната служба на Јавното обивнителство на Република  Македонија,  ја  координира  и  насочува  работата  на  стручните  служби  во другите јавни обвинителства и му помага на јавниот обвинител на Република Македонија во вршењето на работата од јавнообвинителската управа. 

Член 78

(1) Во јавно обвинителство во кое има повеќе од седум јавни обвинители се поставува секретар кој раководи со стручната служба во јавното обвинителство. 

(2)  Секретарот  му  помага  на  јавниот  обвинител  во  вршење  на  работите  од јавнообвинителската управа. 

Член 79

(1) Генерален секретар на Јавното обвинителство на Република Македонија може да биде лице кое е дипломиран правник, што ги исполнува општите услови определени со закон за засновање на работен однос во државен орган, со положен правосуден испит и кое има најмалку седум години работа на правни работи по полагањето на испитот. 

(2) Секретар во јавно обивнителство може да биде лице кое ги исполнува условите од ставот  (1)  на  овој  член  и  кое  има  најмалку  три  години  работа  на  правни  работи  по полагањето на испитот. 
Член 80

(1) Виш јавнообвинителски советник во основно јавно обвинителство   може да биде дипломиран правник кој ги исполнува општите услови определени со закон за засновање работен однос во орган на државната управа со положен правосуден испит и кој има најмалку три   години работа на правни работи по полагањето на испитот. 

(2) Виш јавнообвинителски советник во основното јавно обвинителство за гонење на организиран криминал и корупција може да биде дипломиран правник кој ги исполнува општите услови од ставот (1) на овој член и има најмалку пет години работа на правни работи по полагањето на   испитот. 

(3)  Виш  јавнообвинителски  советник  во  вишо  јавно  обвинителство  може  да  биде дипломиран правник кој ги исполнува општите услови од ставот (1) на овој член и кој има најмалку пет години работа на правни работи по полагањето на испитот. 

(4)  Во  Јавното  обвинителство  на  Република  Македонија  виш  јавнообвинителски советник може да биде дипломиран правник кој ги исполнува општите услови определени од ставот (1) на овој член и кој има најмалку осум години работа на правни работи по полагањето на испитот. 

(5) Кандидат за јавен обвинител со завршена обука во Академијата за обука на судии и јавни обвинители до изборот за јавен обвинител се распоредува на работа во јавното обвинителство каде што ја вршел практичната обука со звање виш јавнообвинителски советник. 
Член 81

(1) Самостоен јавнообвинителски советник во основно јавно обвинителство   може да биде  дипломиран  правник  кој  ги  исполнува  општите  услови  определени  со  закон  за засновање работен однос во орган на државната управа со положен правосуден испит и кој има најмалку две   години работа на правни работи по полагањето на испитот. 

(2) Самостоен јавнообвинителски советник во основното јавно  обвинителство  за гонење на организиран криминал и корупција може да биде дипломиран правник кој ги исполнува општите услови од ставот (1) на овој член и има најмалку четири години работа на правни работи по полагањето на правосудниот испит. 

(3) Самостоен јавнообвинителски советник во вишо јавно обвинителство   може да биде дипломиран правник кој ги исполнува условите од ставот  (1) на овој член и кој има најмалку четири   години работа на правни работи по полагањето на испитот. 

(4) Во Јавното обвинителство на Република Македонија, самостоен јавнообвинителски советник може да биде дипломиран правник кој ги исполнува условите од ставот (1) на овој член и кој има најмалку шест години работа на правни работи по полагањето на истиот. 

Член 82

Јавнообвинителски  советник  во  јавно  обвинителство  може  да  биде  дипломиран правник кој ги исполнува општите услови определени со закон за засновање работен однос во орган на државната управа и има најмалку една година работен стаж   по положен правосуден испит. 

Член 83

Стручен  соработник  може  да  биде  дипломиран  правник  кој  ги  исполнува  општите услови определени со закон за засновање на работен однос во орган на државната управа со положен правосуден испит. 

Член 84

(1) Јавнообвинителски приправник може да биде дипломиран правник кој ги исполнува општите  услови  определени  со  закон  за  засновање  на  работен  однос  во  орган  на државната управа. 

(2)  Јавнообвинителски  приправници  се  вработуваат  во  основните  и  вишите  јавни обвинителства и се распоредуваат на вршење работи и задачи за стекнување на практика од сите области на работата. 

(3) По положениот правосуден испит, јавнообвинителскиот приправник се распоредува на вршење на работи стручен соработник според актот за систематизација на работните места. 

(4) На јавнообвинителскиот приправник кој по истекот на приправничкиот стаж од две години    не  го  положи  правосудниот  испит  во  текот  на  една  година  му  престанува својството на приправник во обвинителството. 

Член 85

Правилник за систематизација  на  работните  места  на вишите  јавнообвинителски советници, самостојните јавнообвинителски советници, јавнообвинителските советници, стручните соработници, јавнообвинителските приправници и другите работници, како и одлука за нивниот број донесува јавниот обвинител на Република Македонија. 

Член 86

За вршење на одделни управни, финансиски, оперативни, манипулативни и помошни работи  и  задачи,  јавното  обвинителство  во  договор  со  други  органи  може  да  основа заеднички служби или да определи вработени што ќе ги вршат овие заеднички работи и работни задачи. 

Член 87

(1)  За  време  на  штрајк  на  вработените  во  јавнообвинителската  стручна  служба  во јавното обвинителство се извршуваат работите во врска со застапување на закажаните претреси и седници пред судовите. 

(2) За предметите за кои со закон е определено дека се итни или за работите кои според закон  и  според  природата  на  работите  се  нужни,  јавното  обвинителство  обезбедува непречено вршење на функцијата   и за време на штрајк. 

Член 88

(1)  Средствата  за  работа  на  јавните  обвинителства  се  обезбедуваат  во  Буџетот  на Република Македонија преку буџетскиот корисник - Јавно обвинителство на Република Македонија. 

(2)  Основните  јавни  обвинителства,  Основното  јавно  обвинителство  за  гонење  на организиран криминал и корупција и вишите јавни обвинителства се финансираат преку буџетскиот корисник од ставот (1) на овој член. 

(3)  Министерството  за  финансии  кое  го  предлага  делот  на  Буџетот  на  Република Македонија наменет за јавните обвинителства е должно предлогот пред донесувањето и гласањето во Собранието на Република Македонија да го достави на мислење до јавниот обвинител на Република Македонија. 

(4) Мислењето од ставот (3) на овој член, задолжително се доставува до Собранието на  Република  Македонија  заедно  со  предлогот  за  делот  на  Буџетот  на  Република Македонија наменет за јавните обвинителства. 

